
GOUVÈNÈ CUOMO AP PREZANTE KONSEKANS DEFAYANS WASHINGTON LAN SOU EKONOMI NEW 

YORK 

 

Defayans kap mennen nan Regresyon Repriz Ekonomik New York epi minen Pwogrè Eta a nan 

Reyalizasyon Stabilite Fiskal 

 

Gouvènè Andrew M. Cuomo te prezante jodi a konsekans ekonomik defayans Federal sou New York, 

tankou gwo dega ki posib nan sante fiskal Eta a ki ka minen pwogrè ekonomik li fè nan twa lane ki sot 

pase yo. Yon defayans tap yon bagay nou poko janm wè, men enfòmasyon nou genyen konsènan 

resesyon pase yo montre pèt resèt Eta a ka rive jiska $2 milya.  

 

“Disfonksyònman kongrè deja koze dega nan ekonomi New York ak pa nasyon an ak mank konfyans l ap 

devlope lakay konsomatè nan tout peyi a. Konpwomèt garanti nou se yon nouvo degre enstablite ak 

iresponsablite ki tap genyen konsekans grav epi koze dega ki pa ka repare nan ekonomi nou an,” te 

deklare Gouvènè Cuomo.  

 

Ekonomi New York benefisye plis pase 300.000 dyòb depi kòmansman lane 2011 lan. Anplis, Eta a vote 

twa bidjè alè ak yon lejislati ki gen reprezantan tou de pati yo, sa ki te fè Moody’s Investor Services and 

Standard & Poor’s te mete kredi New York nan yon pèspektiv pozitif lotre jou. 

 

Gen ekonomis ki kwè yon defayans ka deklanche resesyon nasyonal, pou pa di mondyal. Enpak la t ap 

kraze anpil nan pwogrè Eta New York te fè Sa vle di yon gwo enpak negatif sou resèt Eta a ak anpil dyòb 

kap pèdi nan tout sektè yo, sitou dyòb prive paske yon defayans gen kapasite pou l koze yon lòt resesyon.  

 

Yon rapò U.S. Treasury Department pibliye mwa sa ki rele “The Potential Macroeconomic Effect of Debt 

Ceiling Brinksmanship” prezante konsekans posib yo: “Nan ka yon enpas nan limit dèt ta va koze yon 

defayans, sa ka gen yon konsekans katastwofik sou alafwa mache finansye, kreyasyon dyòb, depans 

konsomatè ak kwasans ekonomik—ak anpil analis nan sektè prive ki kwè sa ka mennen nan evenman ki 

gen menm dimansyon ak sa lane 2008 la oubyen pi mal ankò, epi konsekans lan se te annapre yon 

resesyon pi grav pase sa nou janm wè depi Gran Resesyon an. Lè n konsidere esperyans peyi nan lemonn 

ki pa respekte angajman pou peye dèt yo, non sèlman konsekans ekonomik yo grav anpil, konsekans sa 

yo, tankou to enterè ki wo, envestisman ki bese, peman dèt ki wo, ak kwasans ekonomik ki lan, ka dire pi 

lontan pase yon jenerasyon.” 

 

Pandan dènye resesyon an New York te pèdi 324.000 dyòb, salè fonksyonè te tonbe nan 7,2% nan lane 

2009, pi gwo degrengolad nan yon ane nan listwa rapò Quarterly Census of Employment and Wages la, 

epi reyalizasyon pli-vali enpozab te tonbe nan 52% nan lane 2008 ak 41% nan lane 2009. 

 

Si ankenn aksyon pa pran nan Washington sa ap mete ekonomi nasyonal la andanje, sa kap konpwomèt 

anpil repriz New York la epi mete plis presyon fiskal. New York se kè sektè sèvis finansye yo, ki toujou nan 

faz repriz li apre youn nan peryòd pi katastwofik nan istwa li. Yon mankman pou peye dèt federal ap kraze 

pwogrè ki fèt la epi aji sou pwofi Wall Street, konpansasyon anpwaye ak, kòm konsekans, sou resèt Eta a.  

 

Echèk kongrè a pou l ogmante plafon dèt la tap gen kòm konsekans tou gouvenman federal la ki pa gen 

ase lajan nan men l pou fè fasa obligasyon li yo jounen jodi a. Li pa klè kijan gouvenman federal la ta va 

priyorize peman nan yon sitiyasyon jesyon lajan kach ijan – nenpòt pwogram federal ta ka sibi chòk. 

Pwogram esansyèl pou Nouyòkè vilnerab tap andanje, tankou benefis dirèk ak pwogram ak founisè kap 

bay yo sipò.  

 

Anplis pèt resèt Eta a ak enpak sou sèvis federal yo, mankman pou peye dèt federal la tap pwopaje sou 

mache bon minisipal la. Dapre yon rapò ki soti nan Moody’s Investor Services, issuers finans piblik tap tou 

fè fas ak kou pou prete lajan ki wo anpil, epi rantre sou mache a t ap tounnen yon defi. Pri Eta a ap prete 

lajan tap ogmante anpil, ak chans pou gen yon enpak $1 milya pou yon bon bout tan sou 20 lane pou dèt 

Eta a te emèt ane sa. Nan kèk senaryo, mache bon minisipal yo ka fèmen epi New York tap pèdi aksè nan 

mache bon an. Sa tap konpwomèt envestisman kapital planifye yo nan wout ak pon, enstalasyon pou etid 

siperyè, depolisyon dechè danjere, pwojè anviwonman, ak pwojè devlopman ekonomik.  

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


